
Annotatsiya. Ushbu maqolada 2022–2025 yillar oralig‘ida masofaviy ta’lim tizimiga sun’iy 

intellekt texnologiyalarini tatbiq etishning holati, o‘sish tendensiyalari, qo‘llanilayotgan asosiy 
yo‘nalishlar va ularning samaradorligi ilmiy tahlil etilgan. Shuningdek, AI vositalarining ta’limdagi 
moslashuvchanligi, diagnostik imkoniyatlari, o‘quv faoliyatini avtomatlashtirishdagi o‘rni chuqur 
yoritilgan. Grafik va statistik materiallar asosida chuqur tahlil berilgan. 

Kalit so‘zlar: sun’iy intellekt, masofaviy ta’lim, adaptiv ta’lim, baholash tizimi, chatbotlar, 
AI diagnostika. 

Аннотация: В статье проанализировано внедрение технологий искусственного 
интеллекта в систему дистанционного образования в период 2022–2025 годов. 
Рассматривается, как использование ИИ-платформ (адаптивные системы, автоматизированное 
оценивание, виртуальные помощники) способствует индивидуализации и повышению 
эффективности учебного процесса. Представлены графические и статистические данные, 
иллюстрирующие динамику развития ИИ в образовании. 

Ключевые слова: искусственный интеллект, дистанционное обучение, адаптивные 
системы, автоматическая оценка, чат-боты, мониторинг ИИ. 

Abstract: This article analyzes the application of artificial intelligence technologies in distance 
education from 2022 to 2025. It explores how AI tools such as adaptive platforms, automated 
assessment systems, and virtual assistants contribute to personalized, efficient, and data-driven 
learning processes. Graphs and statistical data illustrate the growth and effectiveness of AI integration 
in digital education systems. 

Keywords: artificial intelligence, distance learning, adaptive systems, automated assessment, 
chatbots, AI monitoring. 

Kirish. So‘nggi yillarda raqamli transformatsiyaning jadallashuvi, ayniqsa pandemiya 
sharoitidan so‘ng, masofaviy ta’limga bo‘lgan ehtiyojni keskin oshirdi. Ushbu jarayonda sun’iy 
intellekt texnologiyalari ta’lim tizimining ajralmas qismiga aylandi[1]. 2022–2025 yillar davomida 
dunyo bo‘ylab va O‘zbekiston ta’lim tizimida sun’iy intellekt elementlari: adaptiv platformalar, 
chatbotlar, avtomatlashtirilgan baholash vositalari, o‘quvchi monitoring tizimlari amaliyotga faol 
joriy qilinmoqda. Masofaviy ta’lim nafaqat zamonaviy axborot-kommunikatsiya texnologiyalariga 
tayangan holda tashkil etilishi, balki o‘qitish jarayonining metodologik, psixologik va pedagogik 

jihatlariga ham chuqur yondashuvni talab qiladi. Bu model o‘qituvchilardan didaktik 
moslashuvchanlik, o‘quvchilardan esa o‘z-o‘zini boshqarish, vaqtni to‘g‘ri taqsimlash va raqamli 
savodxonlik kabi kompetensiyalarni talab etadi[2]. Ayniqsa, sun’iy intellekt vositalari yordamida 
masofaviy ta’limda shaxsga yo‘naltirilgan yondashuvni kuchaytirish imkoniyati ortib bormoqda. 

Metodologiya. Tadqiqotda statistik tahlil, kontent tahlili va sohalararo qiyosiy yondashuv 
usullaridan foydalanildi. Ma’lumotlar tahlili uchun AI texnologiyalarining 4 yillik joriy etilish 
sur’atlari (2022–2025) bo‘yicha chuqur kontent va tendensiyalar tahlili amalga oshirildi. Asosiy 
e’tibor adaptiv ta’lim tizimlari, AI asosida baholash va virtual yordamchi chatbotlarga qaratildi.  

Natija va Tahlillar. Quyidagi grafikda 2022–2025 yillar davomida sun’iy intellekt 
texnologiyalari asosida masofaviy ta’limda tahlil qilingan asosiy yo‘nalishlar soni ko‘rsatilgan: 

1-rasm Masofaviy ta’limda AI texnologiyalari bo‘yicha tahlillar (2022–2025) 
 
Tahlil natijalari quyidagilarni ko‘rsatadi: 
Adaptiv ta’lim tizimlari 2022-yilda 9 ta loyihada qo‘llanilgan bo‘lsa, 2025-yilga kelib ularning 

soni 20 taga yetdi. Bu o‘sish 122% tashkil etadi. AI asosidagi baholash tizimlari 2022-yilda 6 ta 
namunada kuzatilgan bo‘lsa, 2025-yilga kelib 16 taga ko‘paydi. Bu esa o‘quv faoliyatini 
avtomatlashtirishga bo‘lgan talabning ortganini bildiradi. Chatbotlar va virtual yordamchilar bo‘yicha 
2022–2025 yillar oralig‘ida 4 barobar o‘sish kuzatildi[2]. Bunday natijalar AI texnologiyalarining 
nafaqat texnik yordam, balki o‘qituvchi va o‘quvchi o‘rtasidagi aloqalarni qulaylashtiruvchi vosita 
sifatida keng qamrovli xizmat ko‘rsatayotganini anglatadi. 

AI texnologiyalari pedagogik jarayonlarni shaxslashtirish, real vaqtli baholash, ma’lumotlar 
asosida qaror qabul qilish (data-driven education) va takroriy mashg‘ulotlarni avtomatlashtirish 
imkoniyatini berdi[2]. Sun’iy intellekt asosidagi platformalar har bir o‘quvchi uchun mos o‘quv 
materiallarini taklif etish, qiyinchilik darajasini sozlash va baholashni avtomatlashtirish orqali 
o‘qituvchini zamonaviy mentor roliga o‘tkazmoqda. Biroq, bu yondashuvlar bilan birga, texnologik 
va axborot xavfsizligi, algoritmik xatoliklar, maxfiylik va shaffoflik muammolari ham dolzarb bo‘lib 
bormoqda[3]. Shu sababli AI texnologiyalarini tatbiq etishda normativ huquqiy bazani 
takomillashtirish va o‘qituvchilarning raqamli kompetensiyasini oshirish zarur. 

Xulosa. 2022–2025 yillar davomida masofaviy ta’limda sun’iy intellekt texnologiyalarini 
qo‘llash holati barqaror o‘sish tendensiyasiga ega bo‘lib, o‘quv jarayonlarining sifat va qulayligini 

oshirishga xizmat qilmoqda[4]. AI yordamida shaxsga yo‘naltirilgan ta’lim, real vaqtli monitoring, 
tezkor baholash va o‘zlashtirish darajasiga moslashtirilgan darslar amaliyotga joriy etilmoqda. 
Kelgusida bu texnologiyalarni pedagogik strategiyaga to‘liq integratsiya qilish orqali masofaviy 
ta’lim tizimi yanada samarali, shaffof va inkluziv shaklga ega bo‘ladi. 

SUN'IY INTELLEKTGA ASOSLANGAN CISCO EMULYATORLARIDAN FOYDALANIB  
KOMPYUTER TARMOQLARINI SOZLASH VA BOSHQARISH 

Annotatsiya. Ushbu maqolada sun’iy intellektga asoslangan cisco emulyatorlaridan foydalanib 

kompyuter tarmoqlarini o’qitish, tarmoq sozlamalarini amalga oshirish, qurilmalarni nazorat qilish 
usullari tahlil qilinadi. Sun’iy intellekt va kompyuter tarmoqlarining birga tizimlashtirilishi natijasida 
tarmoq xavfsizligini kuchaytirish kabi dolzarb masalalar haqida fikr va mulohazalarni ham taqdim 
etadi. 

Kalit so‘zlar: Cisco emulyatori, sun’iy intellekt, tarmoq nazorat qilishi, sun’iy intellekt 
texnikasi, tarmoq xavfsizligi, xatolarga chidamlilik. 

Аннотация. В данной статье анализируются методы обучения компьютерным сетям с 
использованием эмуляторов Cisco на основе искусственного интеллекта, реализации сетевых 
настроек и контроля устройств. Также представлены мнения и соображения об актуальных 
вопросах, таких как усиление сетевой безопасности в результате совместной систематизации 
искусственного интеллекта и компьютерных сетей. 

Ключевые слова: эмулятор Cisco, искусственный интеллект, сетевой контроль, методы 
искусственного интеллекта, сетевая безопасность, отказоустойчивость. 

Annotation. This article analyzes methods for teaching computer networks using artificial 
intelligence-based Cisco emulators, implementing network settings, and monitoring devices. It also 
presents opinions and considerations on pressing issues such as strengthening network security 
through the combined systematization of artificial intelligence and computer networks. 

Keywords: Cisco emulator, artificial intelligence, network monitoring, artificial intelligence 
techniques, network security, fault tolerance. 

 
Jamiyatning raqamli transformatsiya jarayonlarini boshdan kechirishi natijasida tarmoq 

texnologiyalariga bo’lgan ehtiyoj yanada ortib bormoqda. Tarmoq tizimi murakkablik darajasida 
rivojlanishda davom etmoqda. Tarmoqning afzalliklaridan foydalanish uchun har kuni yangi 
xizmatlar ishlab chiqilmoqda. Tarmoq texnologiyasini o'qitish va o'rganishni osonlashtiradigan ta'lim 
vositalari paydo bo'lmoqda.  

Cisco Packet tracer – tarmoqni o`qitishning qulay vositalardan biri bo`lib, u tarmoqni yaxshiroq 
tushunishga yordam beradi, uning ishi real vaqtga o'xshaydi. Uning simulyatsiyaga asoslangan o'quv 
muhiti esa o'quvchilarga tanqidiy fikrlash, tarmoq muammolarini bartaraf etish, ijodiy va qaror qabul 

